
வாழ்க்கை நமக்கே அளிக்கபெற்றதன்று, இரவலாக வந்தது. 
-ஜெர்மனி
 

இறந்து போனவனின் 'உயில்' அவன் வாழ்க்கையின் கண்ணாடி. 
-போலந்து
 
['உயில்' என்பது மரண சாசனம்.]


இருபது வருடம் வளர்ச்சி, இருபது வருடம் மலர்ச்சி, இருபது வருடம் ஒரே நிலை, இருபது வருடம் வாடுதல். 
 -பெல்ஜியம் 
 
நாம் அழுதுகொண்டே பிறக்கிறோம், குறை சொல்லிக் கொண்டே வாழ்கிறோம், ஏமாற்ற மடைந்து இறக்கிறோம். 
- இங்கிலாந்து
 

நான் பிறக்கும்பொழுதே அழுதேன் ; ஏன் அழுதேன் என்பதை ஒவ்வொரு நாளும் உணர்கிறேன். 
-( ,, )
 

வாழ்வும் துயரமும் ஒன்றாகத் தோன்றியவை. 
-( ,, )
 


வாழ்க்கை வாழ்வதிவதில்லை, நம் விருப்பத்திலிருக்கிறது. 
 - இங்கிலாந்து 
 இறக்கும் வரை நாம் வாழத்தான் செய்வோம். 

-( ,, )
 


பிறப்பில் அழுகிறோம், இறப்பில் ஏன் என்பதைக் காண்கிறோம்.  -பல்கேரியா 
 
வாழ்க்கை வேண்டுமானால், நாட்களை விலை கொடுத்து வாங்க வேண்டும். 
-( ,, )


பிறக்கும் பொழுது அழுதுகொண்டு வந்தோம், போகும் பொழுதாவது சிரித்துக்கொண்டு செல்லும்படி வாழ வேண்டும். 
-எஸ்டோனியா
 

வாழ்க்கை ஒரு போராட்டம். 
-( ,, )


வாழ்க்கை என்பது அடித்தல், அல்லது அடிபடுதல்.


 - ரஷ்யா 
 
மரணத்திற்கு அஞ்சவேண்டாம், வாழ்க்கைக்கு அஞ்சு.


 -( ,, ) 
 
மனிதனின் வாழ்க்கை ஒரு குழந்தையின் கையிலுள்ள முட்டை போன்றது.  - ருமேனியா 

